
UVOD 

Pred vama je analiza podataka, dobijenih monitoringom rada kantonalnih vlada u BiH, koja daje pregled uporednih podataka o radu ovih institucija 

u periodu 01.01-31.03.2016. godine. 

Cilj ove analize je da se sumiraju, uporede i na jednostavan način predstave podaci do kojih je CCI došao prateći rad kantonalnih vlada tokom 

naznačenog perioda. 

Analiza je zasnovana na informacijama prikupljanim iz zvaničnih dokumenata i neposrednim prisustvom sjednicama institucija vlasti, gdje je to 

prisustvo dozvoljeno.  

Ova analiza je jedan u nizu pokušaja Centara civilnih inicijativa da kontinuiranim praćenjem i periodičnim izvještavanjem, javnosti omogući uvid 

u rad institucija vlasti, nastojeći da iste učini odgovornijim i efikasnijim u obavljanju svojih obaveza. 

Zbog nedostupnosti zapisnika sa nekih sjednica održanih u martu (usljed sporosti institucija u njihovom ozvaničavanju i stavljanju na uvid javnosti) 

broj mjera razmatranih na njima je naveden prema najavama dnevnog reda sjednica, te je moguće da postoje određena odstupanja. 

SAŽETAK 

INTENZITET RADA KANTONALNIH VLADA, U PRVOM KVARTALU 2016. GODINE, BIO JE PRILIČNO NEUJEDNAČEN. Najviše održanih sjednica, u posmatranom 
periodu, imale su vlade Unsko-sanskog i Kantona Sarajevo – po 19, što je jedna i po sjednica sedmično, u prosjeku. Još 3 vlade – TK, ZDK i HNK – zadovoljile su 
obavezu o održavanju najmanje 1 sjednice sedmično. Ispod prosjeka od 1 sjednice sedmično su vlade SBK (sa 10 održanih sjednica u prva tri mjeseca 2016), 
Kantona 10 i BPK (po 9), te ZHK (7) i Vlada PK (koja je, u prosjeku, sjednice održavala tek svake druge sedmice). 

REZULTATI UKAZUJU NA SLABU EFIKASNOST I SKROMNE EFEKTE TROMJESEČNOG RADA VEĆINE KANTONALNIH VLADA. Izuzetak su vlade Srednjobosanskog, sa 
401 razmotrenom mjerom, i Kantona Sarajevo, sa 356 mjera razmotrenih u prvom kvartalu 2016. Iznad 200 razmotrenih mjera su vlade ZDK (257) i TK (225). 
Iznad 100, vlade HNK (177), USK (176), BPK (169) i PK (112). Dvije vlade imale su produktivnost ispod 100 razmotrenih mjera za tri mjeseca rada – Vlada 
Kantona 10 98, a Vlada ZHK svega 46, što je 9 puta manje od produktivnosti Vlade SBK, u posmatranom periodu. 
Najveću efikasnost, mjerenu kao međuodnos broja razmotrenih mjera i broja održanih sjednica, u posmatranom je periodu imala Vlada SBK, koja je razmatrala 
40 mjera po sjednici, u prosjeku. Najnižu je imala Vlada ZHK – svega 7 mjera po sjednici, u prosjeku. Vlade USK i Kantona 10 su imale oko 10 razmotrenih 
mjera, po sjednici, u prosjeku. Vlada HNK 15. A čak 5 kantonanalnih vlada imalo je prosjek razmotrenih mjera po sjednici između 18 i 19.   

ANALIZA REZULTATA, PO MJESECIMA, UKAZUJE NA KONTINUIRANI RAST PRODUKTIVNOSTI, TOKOM PRVOG KVARTALA, KOD VEĆINE KANTONALNIH VLADA. 
Izuzetak su Vlada Kantona 10, sa blagim padom u zadnjem mjesecu i Vlada Unsko-sanskog kantona, koju je politička kriza oko (ne)ulaska SBB-a u vlast, u ovom 
kantonu, koštala katastrofalnog pada produktivnosti - sa 102 razmotrane mjere u drugom, na svega 13 u trećem mjesecu.  

BROJ UTVRĐENIH ZAKONA, U PRVOM KVARTALU, GENERALNO JE VRLO NIZAK. Zakoni čine tek 2% svih razmatranih mjera na kantonalnim vladama, u prvom 
kvartalu 2016. godine. Najviše zakona, u posmatranom periodu, utvrdile su vlade Tuzlanskog, Zeničko-dobojskog i Kantona Sarajevo – po 8 (računajući i 
prijedloge i nacrte). Vlade PK, SBK i ZHK utvrdile su po 3 zakona. Vlade BPK, HNK i Kantona 10 po 2. A Vlada Unsko-sanskog kantona tek 1 zakon u nacrtu. Niska 
produktivnost kantonalnih vlada, u ovom segmentu, direktno utiče i na produktivnost skupština, jer su vlade, po pravilu, priređivači najvećeg broja mjera (a 
posebno zakona) koje dolaze na dnevni red sjednica skupština.   

POREĐENJE SA REZULTATIMA U PRVIM TROMJESEČJIMA PRETHODNIH GODINA DAJE ZANIMLJIVE REZULTATE. 4 kantonalne vlade – TK, SBK, HNK i Kantona 
10 – utvrdile su, tokom prvog kvartala 2016. godine, više mjera nego tokom prvog kvartala ijedne od prethodnih 5 godina. I to u slučaju Vlade TK čak za 25% 
više od najboljeg dosadašnjeg rezultata, dok se kod ostalih vlada radi o znatno manjem povećanju. Uz prethodne 4, još 4 vlade imaju bolje rezultate nego u 
prvom kvartalu prethodne, 2014. godine. Samo vlade Posavskog i Bosansko-podrinjskog kantona su, u prvom kvartalu 2016, razmotrile manje mjera nego u 
prvom kvartalu prethodne godine. 

NIJEDNA KANTONALNA VLADA NIJE IMALA USVOJEN SVOJ PROGRAM RADA ZA 2016. GODINU NA VRIJEME, PRIJE POČETKA GODINE NA KOJI SE ODNOSI. 
Vlada SBK je, doduše, utvrdila program svog rada predzadnjeg dana 2015. godine (i jedina je koja je to uradila u 2015), ali je on ozvaničen tek, odlukom 
Skupštine, 26.01.2016. U januaru 2016. program svog rada za ovu godinu dobila je i Vlada TK. Vlade USK i HNK, programe dobijaju u februaru, a vlade ZDK i 
BPK u martu. U martu je i Vlada Posavskog kantona utvrdila svoj program rada za 2016. godinu, ali ga Skupština nije razmatrala do kraja prvog kvartala, te on 
nije bio ozvaničen u ovom kvartalu. Još tri vlade – ZHK, KS i K10 – su kraj prvog kvartala 2016. godine, dočekale bez usvojenog programa rada za ovu godinu. 

PRISTUP PLANIRANJU, SADRŽAJ I STRUKTURA POJEDINIH PROGRAMA, KRAJNJE SU NEUJEDNAČENI. Obimi pojedinačnih kantonalnih programa rada za 2016. 
godinu drastično se razlikuju. Što govori i o neujednačenoj metodologiji i o različitim ambicijama i različitom sagledavanju vlastitih mogućnosti. Od kantonalnih 
vlada koje su usvojile svoje programe rada za 2016. godinu, najniži obim programa rada imaju Srednjobosanski kanton (svega 120 planiranih mjera), te 
Tuzlanski (135 planiranih mjera). S druge strane Vlada BPK je planirala 273 mjere. A kuriozitet je da je nacrtom Programa rada Vlada KS – koji u prijedlogu nije 
usvojen do kraja prvog kvartala – planirano čak 320 različitih mjera. 

REALIZACIJA, GODIŠNJIM PROGRAMIMA RADA PLANIRANIH OBAVEZA, VEĆINE KANTONALNIH VLADA, JE  VRLO NISKA, ALI IMA I IZUZETAKA. Ni jedna 
kantonalna vlada nije u potpunosti realizovala svoj tromjesečni plan aktivnosti. Vlada SBK realizovala je svega 23%, dakle, manje od četvrtine, onoga što je 
svojim Programom rada za 2016. godinu, planirala za realizaciju u 1. kvartalu ove godine. Vlada USK realizovala je 18%, a Vlada BPK tek 12% planiranog za 
realizaciju u 1. kvartalu 2016. godine. S druge strane, Vlada HNK utvrdila je 58%, Vlada ZDK 72% a Vlada TK 73% planiranog za prvi kvartal 2016. 
Značajni zaostaci, većine kantonalnih vlada, napravljeni već u startu, ozbiljno dovode u pitanje realizaciju planiranih obaveza u 2016. godini. To se pogotovo 
odnosi na Vladu BPK, koja je u prvom kvartalu realizovala svega 2% od svog godišnjeg plana obaveza (uvrdila svega 6 od 273 planirane mjere). 
Kod realizacije planiranih zakona, situacija je još teža – izuzev vlada ZDK i TK, kod ostalih vlada koje imaju donešene programe rada, procenat utvrđenih zakona 
ne prelazi 5%.      

KANTONALNE VLADE, U KONTINUITETU, IGNORIŠU ROKOVE KOJE PROPISUJE ZAKON O BUDŽETIMA FEDERACIJE BIH. Iako je 6 kantona budžet za 2016. 
godinu dobilo na vrijeme (što znači da su ih skupštine usvojile prije kraja 2015), a samo jedan nakon isteka odluke o privremenom finansiranju, što je najbolji 
rezultat u posljednjih 10 godina – nijedna kantonalna vlada nije svoj dio obaveza, u vezi s budžetom, uradila na vrijeme, u skladu sa rokovima koje propisuje 
Zakon. Naime, Zakon o budžetima u FBiH, između ostalog, jasno propisuje da „Nakon razmatranja od strane Vlade, premijer podnosi prijedlog budžeta za 
sljedeću godinu Parlamentu, najkasnije do 1. novembra tekuće godine za sljedeću fiskalnu godinu“. No, 6 kantonalnih vlada – USK, PK, TK, SBK, HNK i KS – 
budžet za 2016. utvrdile su, umjesto u oktobru, u decembru 2015. (od 8. do 22), a 4 tek u prvom kvartalu 2016 – vlade ZDK i BPK u februaru, a vlade ZHK i 
Kantona 10 u martu.  

TRANSPARENTNOST RADA KANTONALNIH VLADA JOŠ UVIJEK NIJE NA POŽELJNOM NIVOU. Informisanje o radu većine vlada je nedovoljno, na informacije i 
zapisnike sa sjednica se čeka predugo, web stranice, u pravilu, ne pružaju potreban nivo informacija i ne ažuriraju se redovno,... A poseban problem je 
donošenja budžeta na netransparentan način, uz ignorisanje potrebe za učešćem javnosti u čitavom procesu, odnosno bez organizovanja javnih rasprava u 
kojim bi se interesnim grupama, sindikatima, nvo, građanima kao pojedincima, omogućilo da iskažu svoje mišljenje i daju prijedloge, u vezi sa sadržajem 
Budžeta. Pri donošenju budžeta za 2016. godinu, u 5 kantona – PK, SBK, HNK, ZHK i K10 – procedura donošenja obavljena je bez učešća javnosti. A u TK je 
javna rasprava bila tek simbolična, jer je trajala svega 7 dana. U kontekstu transparentnosti, spomenimo dobar primjer otvorenosti Vlade KS, koja je 
predstavnicima monitoring tima CCI-a omogućila prisustvo sjednicama Vlade. 

VLADE, U PRAVILU, I BEZ IZUZETKA, KRŠE PROPISE KOJI REGULIŠU NJIHOVE OBAVEZE. Osim kršenja poslovnika o radu vlade i Zakona u budžetu, 
nepravovremenim utvrđivanjem programa rada i budžeta, sve kantonalne vlade redovno krše poslovnike o radu kantonalnih skupština, kad je u pitanju obaveza 
odgovaranja na poslanička pitanja, u predviđenom roku. A sve kantonalne vlade krše i Zakon o ravnopravnosti polova, jer procenat žena u njima ne odgovara 
propisanom. I jer ne preduzimaju ništa da se otvorena diskriminacija otkloni i kršenje Zakona prekine i da se donesu odgovarajuće mjere, u pravcu promoviranja 

i osiguranja ravnopravnosti, odnosno, ravnomjerne zastupljenosti polova u upravljanju, procesu odlučivanja i predstavljanju unutar institucija vlasti. Trenutno 
stanje je poražavajuće. U dvije kantonalne vlade – ZDK i HNK – čak nema nijedne žene. 

U KONTEKSTU STVARANJA MOGUĆNOSTI ZA POBOLJŠANJE KVALITETA ŽIVOTA GRAĐANA, VRLO JE VAŽNO KONCENTRISANJE VLASTI NA KLJUČNE 
PROBLEME GRAĐANA I REFORMSKE PROCESE, TE, DONOŠENJE MJERA KOJE SISTEMSKI MOGU DOVESTI DO POBOLJŠANJA STANJA U ODREĐENIM 
OBLASTIMA. U tom kontekstu, indikativno je da su samo dvije kantonalne vlade, u prvom kvartalu 2016. godine, utvrdile određene strategije – Vlada BPK 
Strategiju razvoja Kantona i Vlada Kantona 10 nacrt Strategije za borbu protiv korupcije. A da neke vlade, u svojim programima rada, nisu ni predvidjeli 
donošenje strateških dokumenata. Treba naglasiti i da, nakon što su to 5 kantonalnih vlada uradile još u prošloj godini, u prvom kvartalu su još dvije vlade 
utvrdile akcione planove za realizaciju Reformske agende. No, tri vlade – Posavskog, Tuzlanskog i Zapadnohercegovačkog kantona, ni do kraja prvog kvartala 
2016. godine još nisu donijeli svoje akcione planove. 

KANTONALNE INSTITUCIJE VLASTI IMAJU ZNAČAJNE INGERENCIJE KOJIMA MOGU OBLIKOVATI ŽIVOT U SVOJIM MIKRO-SREDINAMA. Jedna od otvorenih 
mogućnosti koja stoji pred njima, je stvaranje uslova pogodnih za strane investicije, u cilju privlačenja kapitala, otvaranja radnih mjesta u realnom sektoru i 
smanjenja nezaposlenosti. Primjer BPK, u tom kontekstu, je indikativan, a rezultati ostvareni u ovom kantonu su prepoznati i van granica BiH, pa je Goražde, 
krajem prethodne godine dobilo i ugledno priznanje, na Dunavskom biznis forumu u Novom Sadu, za angažman u privlačenju investitora, zapošljavanju i 
projektima međuregionalne saradnje. Iz uporednih podataka o broju zaposlenih i nezaposlenih po kantonima, vidimo da su u najboljoj situaciji, u ovom 
kontekstu, upravo BPK, te Kanton Sarajevo, u kojima na jednog nezaposlenog dolaze skoro dva zaposlena, a u najgoroj Unsko sanski kanton, u kome na svaka 
2 zaposlena dolaze 3 nezaposlena, te Tuzlanski kanton, sa nominalno najvećim brojem nezaposlenih, od svih kantona – koji se godinama već kreće oko cifre 
od 100.000. Inače, podaci Zavoda za statistiku govore da je u posljednjih godinu dana (od januara 2015. do januara 2016) broj zaposlenih osoba u većini 
kantona zabilježio blagi rast, a broj nezaposlenih blagi pad. Izuzeci su PK, HNK i Kanton 10, u kojima je došlo do pada broja zaposlenih. U HNK je došlo i do 
blagog rasta broja nezaposlenih, kao i u ZHK i KS. 

SITUACIJA NAMEĆE POTREBU INTENZIVIRANJA RADA U NASTAVKU. Prioritet je poboljšanje stepena realizacije planiranih obaveza i fokusiranje na ključne 
probleme građana i reformske procese. Donošenje akcionih planova za realizaciju reformske agende, tamo gdje još uvijek nisu donešene i njihova 
implementacija, u svim kantonima.  

OSNOVNI PODACI O RADU NA SJEDNICAMA 

U prva 3 mjeseca 2016. godine, kantonalne vlade održale su ukupno 117 sjednica. 92 su bile redovne. Vlade USK, TK, ZDK, SBK i KS su održale 

i 18 vanrednih sjednica (najviše Vlada KS - 7), Vlada HNK 6 hitnih, a Vlada BPK jednu telefonsku.   

 

 Grafikon 1 

Većina održanih sjednica su bile jednodnevne. Tri vlade su, u posmatranom periodu, održavale i višednevne sjednice – ZDK jednu, BPK 4 a 

Vlada KS čak 10 – pa je ukupan broj zasjedanja kantonalnih vlada, u prvom kvartalu 2016. bio 132. 

79%

15% 5%
1%

Sjednice kantonalnih vlada održane u 1. kvartalu 2016. godine

Redovne Vanredne Hitne Telefonske

Grafikon 2 

Najviše održanih sjednica, u posmatranom periodu, imale su vlade Unsko-sanskog i Kantona Sarajevo – po 19, što je jedna i po sjednica 

sedmično, u prosjeku. Još 3 vlade – TK, ZDK i HNK – zadovoljile su obavezu o održavanju najmanje 1 sjednice sedmično. Ispod prosjeka od 1 

sjednice sedmično su vlade SBK (sa 10 održanih sjednica u prva tri mjeseca 2016), Kantona 10 i BPK (po 9), te ZHK (7) i Vlada PK (koja je, u 

prosjeku, sjednice održavala tek svake druge sedmice). 

Rezultati rada ukazuju na slabu efikasnost i skromne efekte tromjesečnog rada većine kantonalnih vlada. Izuzetak su vlade Srednjobosanskog, 

sa 401 razmotrenom mjerom, i Kantona Sarajevo, sa 356 mjera razmotrenih u prvom kvartalu 2016. Iznad 200 razmotrenih mjera su vlade ZDK 

(257) i TK (224). Iznad 100, vlade HNK (177), USK (176), BPK (169) i PK (112). Dvije vlade imale su produktivnost ispod 100 razmotrenih mjera 

za tri mjeseca rada – Vlada Kantona 10 98, a Vlada ZHK svega 46, što je 9 puta manje od produktivnosti Vlade SBK, u posmtranom periodu.  

 

Grafikon 3 

Analiza rezultata po mjesecima, ukazuje na (uglavnom) kontinuirani i značajan rast produktivnosti, tokom prvog kvartala. Izuzetak su Vlada 

Kantona 10, sa blagim padom i Vlada Unsko-sanskog kantona, koju je politička kriza oko (ne)ulaska SBB-a u vlast, u ovom kantonu, koštala 

katastrofalnog pada produktivnosti u zadnjem mjesecu kvartala.  

Grafikon 4 

Najveću efikasnost, mjerenu kao međuodnos broja razmotrenih mjera i broja održanih sjednica, u posmatranom je periodu imala Vlada SBK, koja 

je razmatrala 40 mjera po sjednici, u prosjeku. Najnižu je imala Vlada Zapadno-hercegovačkog kantona – svega 7 mjera po sjednici, u prosjeku.  

Vlade USK i Kantona 10 su imale oko 10 razmotrenih mjera, po sjednici, u prosjeku. Vlada HNK 15. A čak 5 kantonanalnih vlada imalo je prosjek 

razmotrenih mjera po sjednici između 18 i 19.   

Grafikon 5 

 ZAKONODAVNA AKTIVNOST KANTONALNIH VLADA 

Zakoni čine tek 2% svih razmatranih mjera na kantonalnim vladama, u prvom kvartalu 2016. godine. Razmatrano je, ukupno, njih 40, od čega je 

31 utvrđeno u prijedlogu, a 9 u nacrtu. 

 

Grafikon 6 

Generalno, radi se o malom broju utvrđenih zakona, pogotovo u kontekstu opšteg stanja u društvu i iskazane potrebe za dubokim reformskim 

procesima i koncentrisanjem na ključne probleme građana i na potrebu poboljšanja kvaliteta njihovog života. 

Najviše zakona, u prvom kvartalu 2016. godine, utvrdile su vlade Tuzlanskog, Zeničko-dobojskog i Kantona Sarajevo – po 8 (računajući i prijedloge 

i nacrte). Vlade PK, SBK i ZHK utvrdile su po 3 zakona. Vlade BPK, HNK i Kantona 10 po 2. A Vlada Unsko-sanskog kantona tek 1 zakon u 

nacrtu.    

 

Grafikon 7 

26 od 40 zakona utvrđenih, od strane kantonalnih vlada, u prvom kvartalu 2016. godine, su temeljni zakoni. Najviše temeljnih zakona utvrdile su 

vlade Zeničko-dobojskog i Kantona Sarajevo – po 5. A najmanje vlada Unsko-sanskog kantona - nijedan. 

Grafikon 8 

 

Niska produktivnost kantonalnih vlada, u ovom segmentu, direktno utiče i na produktivnost skupština, jer su vlade, po pravilu, priređivači najvećeg 

broja mjera (a posebno zakona) koje dolaze na dnevni red sjednica skupština.   

S druge strane, primijetan je izvjestan rast broja utvrđenih zakona, na mjesečnom nivou, ali on nije dovoljan za značajniji iskorak u ovom kontekstu, 

i rezultat je, prije svega, vrlo niskog starta, odnosno činjenice da je u januaru utvrđeno svega 7 zakona, od strane 4 vlade, dok ostalih 6 nisu, u 

ovom mjesecu, utvrdile nijedan zakon.  

Grafikon 9 

KLJUČNI DOKUMENTI ZA FUNKCIONISANJE INSTITUCIJA - BUDŽET 

Iako je 6 kantona budžet za 2016. godinu dobilo na vrijeme (što znači da su na skupštinama usvojeni prije kraja 2015), a samo jedan nakon isteka 

odluke o privremenom finansiranju, što je najbolji rezultat u posljednjih 10 godina – nijedna kantonalna vlada nije svoj dio obaveza, u vezi s 

budžetom, uradila na vrijeme, u skladu sa rokovima koje propisuje Zakon. Naime, Zakon o budžetima u FBiH, između ostalog, jasno propisuje da 

„Nakon razmatranja od strane Vlade, premijer podnosi prijedlog budžeta za sljedeću godinu Parlamentu, najkasnije do 1. novembra tekuće godine 

za sljedeću fiskalnu godinu“. 

6 kantonalnih vlada – USK, PK, TK, SBK, HNK i KS – budžet za 2016. utvrdile su, umjesto u oktobru, u decembru 2015. (od 8. do 22). A 4 tek u 

prvom kvartalu 2016 – vlade ZDK i BPK u februaru, a vlade ZHK i Kantona 10 u martu.  

 
 

USK PK TK ZDK BPK SBK HNK ZHK KS K10 

           

2007. 06.04.2007 29.03.2007 22.03.2007 27.03.2007 30.03.2007 28.12.2006 27.04.2007 30.03.2007 30.03.2007 29.03.2007 

2008. 28.03.2008 28.12.2007 27.12.2007 27.12.2007 31.12.2007 17.01.2008 16.04.2008 28.03.2008 30.01.2008 28.12.2007 

2009. 04.04.2009 02.04.2009 30.03.2009 31.03.2009 27.03.2009 22.12.2008 20.04.2009 16.03.2009 31.03.2009 22.12.2008 

2010. 01.10.2010 30.12.2009 16.02.2010 30.03.2010 29.12.2009 30.12.2009 23.04.2010 15.01.2010 31.03.2010 30.03.2010 

           

2011. 31.03.2011 19.05.2011 30.03.2011 24.12.2010 31.03.2011 28.04.2011 15.04.2011 01.04.2011 31.03.2011 11.05.2011 

2012. 09.04.2012 26.04.2012 30.03.2012 27.04.2012 04.04.2012 30.12.2011 19.03.2012 24.02.2012 28.12.2011 14.09.2012 

2013. 28.12.2012 10.04.2013 30.05.2013 28.12.2012 24.12.2012 27.12.2012 15.04.2013 03.04.2013 27.03.2013 15.05.2013 

2014. 31.03.2014 15.04.2014 18.12.2013 23.12.2013 30.12.2013 30.12.2013 07.04.2014 07.02.2014 31.03.2014 16.05.2014 

           

2015. 02.04.2015 02.04.2015 30.03.2015 30.03.2015 18.03.2015 30.03.2015 01.04.2015 31.03.2015 31.03.2015 16.04.2015 

2016. 28.12.2015 30.12.2015 30.12.2015 23.02.2016 29.03.2016 21.12.2015 22.12.2015 30.03.2016 29.12.2015 08.04.2016 

Tabela 1: Datumi usvajanja kantonalnih budžeta, u skupštinama, od 2007. naovamo 

Uobičajena dosadašnja praksa je da se s jedne strane kasni sa donošenjem budžeta i krše predviđene procedure, a s druge strane da se budžet 

donosi u ubrzanom postupku, koji ignoriše potrebu za učešćem javnosti u čitavom procesu, odnosno bez organizovanja javnih rasprava u kojim 

bi se interesnim grupama, sindikatima, nvo, građanima kao pojedincima, omogućilo da iskažu svoje mišljenje i daju prijedloge, u vezi sa sadržajem 

budžeta. Pri usvajanju budžeta za 2016. godinu, u samo 5 kantona je održana javna rasprava, po ovom pitanju, pričemu je ona u Tuzlanskom 

kantonu, bila tek simbolična – trajala je svega 7 dana.  

U konačnici, 4 kantona – ZDK, ZHK, BPK i Kanton 10 - dobili 

su svoje budžete za 2016. godinu nakon Zakonom 

predviđenog roka. ZDK u drugom, ZHK i BPK na samom kraju 

trećeg mjeseca (pri čemu je u BPK došlo do dodatne 

komplikacije sa aktiviranjem pa povlačenjem mehanizma 

zaštite vitalnog nacionalnog interesa) a Kanton 10 je čak 

budžet usvojio nakon isteka odluke o privremenom finansiranju 

za prvi kvartal – u 4. mjesecu. 

Neodgovornost predstavnika vlasti, uz praznine u Ustavu i 

izbornom zakonu, koji nisu predvidili sankcije za takvo 

ponašanje, prečesto dovode do situacija da se finansiranje 

kantona vrši na privremenoj, tromjesečnoj bazi, koja je krajnje 

restriktivna i po zajednicu štetna, ili da se, pošto se budžet ne 

usvoji ni do krajnjeg zakonom predviđenog roka – 31.03. – dalje 

finansiranje privremeno obustavi. Čak 72% kantonalnih 

budžeta u proteklih 10 godina donešeno je sa kašnjenjem.  

Od kantona koji su budžet za 2016. godinu dobili na vrijeme, Hercegovačko-neretvanskom kantonu ovo je prvi put u posljednjih 10 godina, Unsko-

sanskom i Kantonu Sarajevo drugi put, Posavskom i Tuzlanskom kantonu treći, a Srednjobosanskom – sedmi. 

Od 4 kantona koji budžete za 2016. nisu usvojili u Zakonom predviđenom roku, ZDK i BPK su, prije ovoga – 4 puta usvajali budžete na vrijeme, 

u posljednjih 10 godina, Kanton 10 - dva puta (u pretprošlom sazivu), a ZHK – nijednom! 

 

Grafikon 11 

Inače, visine kantonalnih budžeta su krajnje neravnomjerne. Posavski, Bosanskopodrinjski, Zapadno-hercegovački i Kanton 10 raspolažu sa 

budžetima od manje od 100 miliona KM (prva dva manje od 50), budžeti Srednjobosanskog, Hercegovačko-neretvanskog i Unsko-sanskog se 

kreću oko 200 miliona KM, Zeničko-dobojskog je blizu 300, Tuzlanskog oko 370, a Kanton Sarajevo ima budžet od skoro 700 miliona KM (dok 

svi ostali zajedno imaju tek duplo više – milijardu i 486 miliona KM).  

 

Grafikon 12 

 
Najviše sredstava u budžetima odlazi na plate budžetskih korisnika. Od 2 milijarde i 182 miliona, koliko, zbirno, iznose svi kantonalni budžeti, za 

2016. godinu, na plate će se potroši više od milijadu KM (tačnije: milijardu i 57 miliona, prema trenutnom planu).  

USK PK TK ZDK BPK SBK HNK ZHK KS K10

216

40

371

286

42

188 191

78

696

76

Visine kantonalnih Budžeta u 2016. godini



ANALIZA RADA KANTONALNIH VLADA U BIH U PERIODU I-III 2016. 

   

26 
 

 

Grafikon 13 

 

Samo u dva kantona - Bosansko-podrinjskom i Kantonu Sarajevo - za plate se izdvaja manje od 50% budžeta. U ostalih 8 kantona za plate se 

izdvaja više nego za sve ostale troškove zajedno.  

Grafikon 14 

KLJUČNI DOKUMENTI ZA FUNKCIONISANJE INSTITUCIJA - PROGRAM RADA 

Nijedna kantonalna vlada nije imala usvojen program svog 

rada za 2016. do kraja 2015. godine. 

Vlada SBK je, doduše, utvrdila program svog rada 

predzadnjeg dana 2015. godine (i jedina je koja je to uradila u 

2015), ali je on ozvaničen tek, odlukom Skupštine, 

26.01.2016. U januaru 2016. program svog rada za ovu 

godinu dobila je i Vlada TK. Vlade USK i HNK, programe 

dobijaju u februaru, a vlade ZDK i BPK u martu. U martu je i 

Vlada Posavskog kantona utvrdila svoj program rada za 2016. 

godinu, ali ga Skupština nije razmatrala do kraja prvog 

kvartala, te on nije bio ozvaničen u ovom kvartalu. Još tri vlade 

– Zapadno-hercegovačkog, Kantona Sarajevo i Kantona 10 – 

su kraj prvog kvartala 2016. godine, dočekale bez usvojenog 

programa rada za ovu godinu.1 

Kašnjenje u usvajanju godišnjeg programa rada i kršenje 

propisa koji regulišu tu obavezu, inače je masovna pojava u 

bh. kantonalnim institucijama – u ekstremnim slučajevima zna 

se desiti da se program rada za neku godinu donese tek u 

drugoj polovini, ili čak pred sami kraj godine na koju se odnosi, 

što je svođenje jedne ozbiljne obaveze na čin formalnosti i 

obesmišljavanje jednog značajnog alata, čiji je smisao povećanje efikasnosti rada institucija i njihove fokusiranosti na projektovane ciljeve.  

                                                           
1 Vlada KS utvrdila je, 20.01.2016. godine, nacrt svog Programa rada za 2016, ali se on u obliku prijedloga nije pojavio na sjednicama Vlade, do kraja 1. kvartala. 

U posljednjih 10 godina bilo je i sučajeva neusvajanja programa rada, odnosno rada tokom čitave godine bez preciznih programskih smjernica. 

Najveću neodgovornost, u tom kontekstu, kao i kod skupština, pokazala je Vlada Kantona 10, koja je tri godine prethodnog mandata radila bez 

usvojenog programa rada, a u četvrtoj je program rada utvrdila tek sredinom maja.  

Ne računajući neusvojene programe rada, najveće kašnjenje u usvajanju, zabilježeno je prošle godine, kada je Program rada Vlade Kantona 10 

za 2015. godinu usvojen – 6.11.2015.       

  
 

USK PK TK ZDK BPK SBK HNK ZHK KS K10 

             

2007. Nije usvojen 14.04.2007. 12.04.2007. 25.04.2007. 26.04.2007. 22.11.2007. 30.08.2007. 27.06.2007. 16.05.2007. 05.07.2007. 

2008. Nije usvojen 21.02.2008. 4.04.2008. 27.03.2008. 26.02.2008. 31.03.2008. 09.04.2008. 10.06.2008. 03.03.2008. 27.05.2008. 

2009.  24.04.2009. 11.12.2008. 21.04.2009. 24.03.2009. 21.10.2009. 06.04.2009. 31.07.2009. 17.03.2009. 16.06.2009. 

2010. 16.04.2010. 15.02.2010. 11.12.2009. 06.04.2010. 23.02.2010. 03.02.2010. 10.06.2010.  21.01.2010. 11.03.2010. 

           

2011. 30.03.2011. 27.05.2011. 21.03.2011. 17.03.2011. 20.04.2011. 30.11.2011. Nije usvojen  21.04.2011. Nije usvojen 

2012. 29.03.2012. 02.04.2012. 5.03.2012. 09.02.2012. 21.03.2012. 29.02.2012. 19.03.2012. 20.04.2012. 08.03.2012. Nije usvojen 

2013. 21.03.2013. 21.02.2013. 14.03.2013. 04.03.2013. 27.02.2013. 12.03.2013. 20.03.2013. 17.06.2013. 07.02.2013. Nije usvojen 

2014. 16.02.2014. 17.02.2014. 21.10.2014. 03.04.2014. 21.02.2014. 09.06.2014. 07.04.2014. 03.07.2014. 21.1.2014. 16.05.2014. 

           

2015. 14.05.2015. 17.06.2015. 19.05.2015. 20.05.2015. 08.04.2015. 25.06.2015. 21.10.2015. 16.07.2015. 05.06.2015. 06.11.2015. 

2016. 09.02.2016. - 12.01.2016. 18.03.2016. 09.03.2016. 26.01.2016. 26.02.2016. - - - 

           

Tabela 2: Datumi usvajanja programa rada kantonalnih vlada, od 2007. naovamo 

Obimi pojedinačnih kantonalnih programa rada za 2016. godinu 

značajno se razlikuju. Što govori i o neujednačenoj metodologiji i o 

različitim ambicijama i različitom sagledavanju vlastitih mogućnosti. 

Od kantonalnih vlada koje su usvojile svoje programe rada za 2016. 

godinu, najniži obim programa rada ima Vlada Srednjobosanskog 

kantona (svega 120 planiranih mjera). Pri čemu i Skupština SBK ima 

najniži obim planiranih mjera od svih kantonalnih skupština. 

Najveći obim planiranih mjera, od vlada koje su, u prvom kvartalu 

2016, imale usvojene programe rada, ima Vlada Bosansko-

podrinjskog kantona – 273. Pri tome, kuriozitet je da je Vlada 

Kantona Sarajevo, koja nije usvojila svoj program rada do kraja 

prvog kvartala 2016, svojim nacrtom programa rada za 2016. 

planirala čak 320 mjera, od čega 104 u prvom kvartalu. 

I planovi za 1. kvartal, u okviru godišnjih programa rada, bili su vrlo 

neujednačeni i teško uhvatljive logike – nisu imali veze ni sa 

periodom usvajanja, niti sa ukupnim obimom planiranih mjera, a, 

pokazalo se, ni sa efikasnošću institucija i njihovom sposobnošću 

realizacije planiranih aktivnosti.          Grafikon 162 

  

   

                                                           
2 Podaci za Vladu KS, dati su na osnovu nacrta Programa rada 

REALIZACIJA UKUPNIH PLANIRANIH OBAVEZA KANTONALNIH VLADA 

Ni jedna kantonalna vlada nije u potpunosti realizovala svoj tromjesečni plan aktivnosti. No, dok su vlade TK i ZDK, u ovom kontekstu, pokazale 

značajnu ozbiljnost, utvrdivši preko 70% planiranog, a Vlada HNK prešla prag od 50%, realizacija planiranih obaveza vlada SBK, USK i BPK (pa 

i KS, ukoliko posmatramo njen nacrt programa rada) bila je naprosto katastrofalna.   

 
Grafikon 173 

                                                           
3 Podaci za Vladu KS, bazirani su na nacrtu Programa rada za 2016, jer Program rada Vlade KS nije usvojen do kraja 1. kvartala 2016.  

Vlada SBK realizovala je svega 23%, dakle, manje od četvrtine, onoga što je svojim Programom rada za 2016. godinu, planirala za realizaciju u 

1. kvartalu ove godine. Vlade USK 18%. A Vlada BPK tek 12% planiranog za realizaciju u 1. kvartalu 2016. 

Ozbiljnost problema loše realizacije planiranih obaveza dolazi 

do izražaja kada rezultate ostvarene u 1. kvartalu sagledamo 

u kontekstu ukupnih godišnjih planova. Samo vlade ZDK, sa 

38%, i TK, sa 25% realizovanog godišnjeg plana, imaju 

respektabilan rezultat, nakon 1. kvartala 2016. Vlada HNK ima 

18% realizovanog, a slijede vlade SBK, sa 12% (od obimom 

najskromnijeg programa rada), KS sa 10% (posmatrajući njen 

nacrt Programa), USK, sa 9% (od tek malo obimnijeg plana 

od Vlade SBK), te Vlada BPK, sa tek 2% realizovanog 

godišnjeg plana, nakon 1. kvartala. 

Kuriozitet je da je Program rada Vlade BPK, po obimu, manji 

tek od nacrta Programa Vlade KS, a da je broj, u prvom 

kvartalu, realizovanih mjera iz njega, i nominalno (a ne samo 

procentualno) najmanji. Radi se o tek 6 utvrđenih mjera iz 

programa koji predviđa usvajanje njih 273.    

Zanimljivo je da su neke vlade, i pored nerealizovanih mjera 

iz „plana za prvi kvartal“, u ovom periodu razmatrale i usvojile 

neke mjere programom planirane u drugim dijelovima godine, 

što govori o neadekvatnom planiranju. Najizraženiji slučaj bio 

je u KS, čija je Vlada, iz nacrta svog programa rada za 2016. godinu, utvrdila 19 od 104 mjere iz „plana za 1. kvartal“, a umjesto 85 preostalih 

mjera, čije je usvajanje bilo predviđeno za prvi kvartal, u ovom periodu je usvojila 12 mjera planiranih za realizaciju u drugim dijelovima godine.  

REALIZACIJA ZAKONA IZ PROGRAMA RADA KANTONALNIH VLADA 

Od ukupno 208 zakona, koliko je planirano programima rada 

vlada USK, TK, ZDK, BPK, SBK, HNK i nacrtom programa 

rada Vlade KS, u 2016. godini, u prvom kvartalu ove godine, 

utvrđeno je svega 21 – 16 u prijedlogu i 5 u nacrtu. 

Pri tome, samo dvije vlade – Vlada ZDK i Vlada TK – su 

utvrdile više od dvije trećine od ovih zakona. 

Vlada ZDK utvrdila je 7 prijedloga i 1 zakon u nacrtu (te je 

prihvatila mišljenje Ministarstva za rad, socijalnu politiku i 

izbjeglice i Ministarstva finansija, na federalni nacrt Zakona 

o izmjenama i dopunama Zakona o zaštiti od nasilja u 

porodici), a Vlada TK utvrdila 5 prijedloga i 2 nacrta zakona, 

od zakona planiranjih njihovim programima rada za 2016. 

godinu.  

S druge strane, Vlada HNK je utvrdila tek po 1 zakon u 

nacrtu i prijedlogu, vlade BPK, SBK i KS tek po 1 zakon u 

prijedlogu, a Vlada USK 1 zakon u nacrtu. 

Sve u svemu, krajnje loši rezultati, ovih 5 institucija, koji za posljedicu imaju činjenicu da su njihovi zakonodavni planovi, nakon prvog kvartala 

neispunjeni u procentu od 95% i više. 

Kuriozitet je da jedini zakon utvrđen od strane Vlade KS u prvom kvartalu, iz nacrta Programa rada Vlade KS za 2016. godinu, nije iz ambicioznog 

„plana za 1. kvartal“ (u kome je čak 11 zakona), nego je, u obliku u kome je utvrđen (prijedlogu) planiran tek za 3. kvartal. Slično je i sa planiranim 

prijedlogom zakona koji je utvrdila Vlada HNK. 

Grafikon 214 

Rezultati, dakle, ukazuju na velike zaostatke koje je većina vlada napravila već u 1. kvartalu 2016. godine. I na potrebu da se značajno intenzivira 

rad u nastavku. Pri tome, treba imati u vidu da su kantonalne vlade priređivač najvećeg broja zakona koji dolaze na dnevni red sjednica kantonalnih 

skupština, što znači da od njihove sposobnosti da kreiraju zakone predviđenom dinamikom, zavisi i produktivnost skupština i njihova efikasnost 

u realizaciji vlastitih programa rada. 

                                                           
4 Podaci za Vladu KS, bazirani su na nacrtu Programa rada za 2016, jer Program rada Vlade KS nije usvojen do kraja 1. kvartala 2016. 

Utvrđeni planirani zakoni, inače, čine nešto više od polovine svih zakona utvrđenih od strane kantonalnih vlada u prvom kvartalu 2016. godine 

(odnos planiranih i neplaniranih zakona je 21:19). 

Od vlada koje imaju utvrđene programe rada za 2016. godinu, najpovoljniji odnos planiranih i neplaniranih zakona ima Vlada Zeničko-dobojskog 

kantone, čijih su svih 8 utvrđenih zakona iz Programa rada Vlade. 

 

Grafikon 22 

POREĐENJA REZULTATA OSTVARENIH U POSLJEDNJIH NEKOLIKO GODINA 

 
Grafikon 23 

4 kantonalne vlade – TK, SBK, HNK i Kantona 10 – utvrdile su, tokom prvog kvartala 2016. godine, više mjera nego tokom prvog kvartala ijedne 

od prethodnih 5 godina. I to u slučaju Vlade TK čak za 25% više od najboljeg dosadašnjeg rezultata, dok se kod ostalih vlada radi o znatno 

manjem povećanju. 

Uz prethodne 4, još 4 vlade imaju bolje rezultate nego u prvom kvartalu prethodne, 2014. godine. Samo vlade Posavskog i Bosansko-podrinjskog 

kantona su, u prvom kvartalu 2016, razmotrile manje mjera nego u prvom kvartalu prethodne godine. 

Kad posmatramo brojeve utvrđenih zakona, u prvim kvartalima posljednjih 6 godina, samo Vlada ZDK – sa 8 utvrđenih zakona – je, u prvom 

kvartalu 2016. ostvarila svoj najbolji rezultat.  

Nasuprot tome, Vlada BPK je, u prvom kvartalu 2016. ostvarila svoj najlošiji rezultat, u posljednjih 6 godina, sa svega 2 utvrđena zakona, što 

pretstavlja nastavak kontinuiteta pada, od prvog kvartala 2013, kada je utvrđeno čak 7 i po puta više zakona nego u ovoj godini. 

 

Grafikon 24 

KRŠENJE POSLOVNIKA, ZAKONA I USTAVA 

U posmatranom periodu, zabilježeno je kršenje poslovnika o 

radu kantonalnih vlada, kašnjenjem sa usvajanjem programa 

rada vlada za 2016. godinu. 

Sve kantonalne vlade redovno krše poslovnike o radu 

kantonalnih skupština, kad je u pitanju obaveza odgovaranja na 

poslanička pitanja, u predviđenom roku. 

Sve kantonalne vlade prekršile su Zakon o budžetima u 

Federaciji BiH, nepoštujući u njemu postavljene rokove za 

pojedine faze u donošenju budžeta kantona, pri utvrđivanju 

budžeta za 2016. godinu. 

Sve kantonalne Vlade krše Zakon o ravnopravnosti polova, jer 

procenat žena u njima ne odgovara propisanom. I jer ne 

preduzimaju ništa da se otvorena diskriminacija otkloni i kršenje 

Zakona prekine i da se donesu odgovarajuće mjere, u pravcu 

promoviranja i osiguranja ravnopravnosti, odnosno, 

ravnomjerne zastupljenosti polova u upravljanju, procesu 

odlučivanja i predstavljanju unutar institucija vlasti.  

Trenutno stanje je poražavajuće. U dvije kantonalne vlade – 

ZDK i HNK – čak nema nijedne žene.           Grafikon 25 

KVALITET ŽIVOTA GRAĐANA U KANTONIMA 

Rezultati rada kantonalnih institucija vlasti u direktnoj su vezi sa kvalitetom života građana u njihovim kantonima. A taj kvalitet je, generalno, na 

vrlo niskom nivou. Bez obzira na ogromne razlike između pojedinih kantona.  

 
Grafikon 26 

Mada sva moć, naravno, nije u njihovim rukama, neosporno je da kantonalne institucije vlasti imaju značajne ingerencije kojima mogu oblikovati 

život u svojim mikro-sredinama. Jedna od otvorenih mogućnosti koja stoji pred njima je stvaranje uslova pogodnih za strane investicije, u cilju 

privlačenja kapitala, otvaranja radnih mjesta u realnom sektoru i smanjenja nezaposlenosti. Primjer Bosansko-podrinjskog kantona, u tom 

kontekstu, je indikativan, a rezultati ostvareni u ovom kantonu su prepoznati i van graniica BiH, pa je Goražde, krajem prethodne godine dobilo i 

ugledno priznanje, na Dunavskom biznis forumu u Novom Sadu, za angažman u privlačenju investitora, zapošljavanju i projektima 

međuregionalne saradnje. 

Iz uporednih podataka o broju zaposlenih i nezaposlenih po kantonima, vidimo da su u najboljoj situaciji, u ovom kontekstu, upravo BPK, te 

Prosječna plata na nivou Federacije, ostala je ista, no na nivou 

kantona, takvu situaciju bilježimo jedino u TK, u kojem je 

prosječna plata u januaru 2016. bila 739 KM, kolika je bila i godinu 

dana ranije.  

U četri kantona, prosječna plata je nešto manja, nego prije godinu 

dana – od svega 1KM, u ZHK ili 3 u ZDK, pa preko 13 KM, u SBK, 

do 16 u KS, što je najveće smanjenje prosječne plate u 

kantonima, u posljednjih godinu dana (sa 1030, na 1014 KM – što 

je, i dalje, najveća prosječna plata od svih kantonalnih). 

Pet kantona ima višu prosječnu platu nego prije godinu dana – 

USK i K10 svega 2 KM višu, BPK 10 KM, PK 17, a HNK čak 48 

KM višu nego godinu dana ranije (povećanje sa 876 KM na 924 

KM). 

Grafikon 29 

U kontekstu stvaranja mogućnosti za poboljšanje kvaliteta života građana vrlo je važno koncentrisanje vlasti na ključne probleme građana i 

reformske procese. Te donošenje mjera koje sistemski mogu dovesti do poboljšanja stanja u određenim oblastima.  

U tom kontekstu, indikativno je da su samo dvije kantonalne vlade, u prvom kvartalu 2016. godine, utvrdile određene strategije – Vlada BPK 

Strategiju razvoja Kantona 2016-2020 i Vlada Kantona 10 nacrt Strategije za borbu protiv korupcije HNK 2016-2019. 

Treba naglasiti i da, nakon što su to 5 kantonalnih vlada uradile još u prošloj godini, u prvom kvartalu su još dvije vlade utvrdile akcione planove 

za realizaciju Reformske agende. No, tri vlade – Posavskog, Tuzlanskog i Zapadnohercegovačkog kantona, ni do kraja prvog kvartala 2016. 

godine još nisu donijeli svoje akcione planove. 

                    III 2016. 

      25.02.2016          18.02.2016    II  2016. 

                    I 2016. 

                    XII 2015. 

11.11.2015            26.11.2015  XI 2015. 

       15.10.2015 27.10.2015      X 2015. 

                   IX 2015. 
                    VIII 2015. 
    28.07.2015       VII 2015. 
           

USK PK TK ZDK BPK SBK HNK ZHK KS K10  

Tabela3: Datumi utvrđivanja akcionih planova za realizaciju Reformske agende za BiH 

ZAKLJUČCI I PREPORUKE 

INTENZITET RADA KANTONALNIH VLADA, U PRVOM KVARTALU 2016. GODINE, BIO JE PRILIČNO NEUJEDNAČEN, A 5 VLADA IMALO JE PROSJEK ODRŽANIH 
SJEDNICA MANJE OD JEDNE SEDMIČNO. REZULTATI UKAZUJU NA SLABU EFIKASNOST I SKROMNE EFEKTE. 

Potrebno je intenzivirati rad u nastavku. Povećati broj sjednica, broj tačaka dnevnog reda, te, broj zakona, kako bi se nadoknadili zaostaci iz predhodnog 
perioda. Naravno, sve to podrazumijeva i intenziviranje rada unutar ministarstava. 

BROJ UTVRĐENIH ZAKONA, U PRVOM KVARTALU, GENERALNO JE VRLO NIZAK.  

Usvajanju najznačajnijih dokumenata, među koje spadaju i zakoni, posvetiti više pažnje u nastavku i značajno povećati produktivnost u ovom kontekstu. 

NIJEDNA KANTONALNA VLADA NIJE SVOJ PROGRAM RADA ZA 2016. GODINU DONIJELA NA VRIJEME, PRIJE POČETKA GODINE NA KOJI SE ODNOSI.  

3 kantonalne vlade koje nisu usvojile svoje programe rada do kraja prvog kvartala treba to da urade što prije, a u nastavku sve kantonalne institucije treba da 
pokažu potrebnu odgovornost, prema svojim obavezama i prema građanima i da programe rada, kao ključne alate za povećanje efikasnosti rada institucija i 
njihove fokusiranosti na projektovane ciljeve, usvajaju na vrijeme.   

PRISTUP PLANIRANJU, SADRŽAJ I STRUKTURA POJEDINIH PROGRAMA, KRAJNJE SU NEUJEDNAČENI.  

Kantonalne institucije trebale bi da razmjene iskustva u kontekstu planiranja rada i možda i zajednički iznađu najbolji način za kreiranje programa rada i 
praćenje njegove implementacije, te pravovremenog postupanja u situacijama kašnjenja u implementaciji.  

REALIZACIJA, GODIŠNJIM PROGRAMIMA RADA PLANIRANIH OBAVEZA, VEĆINE KANTONALNIH VLADA, JE  VRLO NISKA, ALI IMA I IZUZETAKA.  

Potrebno je intenzivirati rad na planiranim mjerama, kako bi se u što većem stepenu realizovali godišnji planovi rada za 2016. godinu. Ovo se posebno odnosi 
na zakone, čiji stepen realizacije (izuzmemo li vlade ZDK i TK), nakon prvog kvartala, ne prelazi 5%.   

KANTONALNE VLADE, U KONTINUITETU, IGNORIŠU ROKOVE KOJE PROPISUJE ZAKON O BUDŽETIMA FEDERACIJE BIH.  

Donijeti propise koji preciziraju individualnu odgovornost, i odgovarajuće sankcije, unutar institucija, u slučajevima nepoštovanja Poslovnika i zakona. I budžete 
za narednu godinu donijeti u proceduri i rokovima koje propisuje Zakon.  

TRANSPARENTNOST RADA KANTONALNIH VLADA JOŠ UVIJEK NIJE NA POŽELJNOM NIVOU.  

Sve značajne dokumente i odluke treba donositi na transparentan način, uz javnu raspravu i uvažavanje mišljenja javnosti. A potom ih, kao i zapisnike sa 

sjednica i odgovore na poslanička pitanja, objavljivati na web stranicama vlada. Kako bi javnost imala mogućnost da se adekvatno informiše o radu svojih 

institucija vlasti. Pozitivan pomak, u kontekstu transparentnosti, u posmatranom periodu, napravila je Vlada SBK koja je, od januara 2016. godine, počela da 

objavljuje Službene novine na svojoj web stranici.  

VLADE, U PRAVILU, I BEZ IZUZETKA, KRŠE PROPISE KOJI REGULIŠU NJIHOVE OBAVEZE.  

Institucije vlasti moraju građanima davati primjer, u kontekstu poštovanja zakona i drugih propis. Nepoštovanje dokumenata koje regulišu rad institucija, a 
pogotovo zakona ili ustava, potpuno je neprihvatljivo. U tom kontekstu, institucijama vlasti bi jedan od imperativa morala biti odluka da se kršenja zakona i 
podzakonskih akata, u njihovom radu, prestanu tolerisati, da se prestanu dešavati, a kad se dese, da se najstrože sankcionišu. 

U KONTEKSTU STVARANJA MOGUĆNOSTI ZA POBOLJŠANJE KVALITETA ŽIVOTA GRAĐANA VRLO JE VAŽNO KONCENTRISANJE VLASTI NA KLJUČNE 
PROBLEME GRAĐANA I REFORMSKE PROCESE, TE, DONOŠENJE MJERA KOJE SISTEMSKI MOGU DOVESTI DO POBOLJŠANJA STANJA U ODREĐENIM 
OBLASTIMA.  

Potrebno je fokusirati rad institucija vlasti na ključne probleme građana, na reformske procese i euroatlanski put. U tom kontekstu, povećanje broja zaposlenih, 
stimulisanje razvoja realnog sektora, borba protiv korupcije, stvaranje boljeg zakonodavnog okvira za privlačenje stranih investicija i stimulisanje ekonomskog 
razvoja, ključni su prioriteti.  
Kantoni koji ih ne posjeduju, trebaju ubrzati rad na izradi i usvajanju ključnih strateških dokumenata – strategije razvoja kantona, strategije zapošljavanja, 
strategije borbe protiv korupcije,..., te akcionih planova za realizaciju Reformske agende. I raditi na njihovoj implementaciji. 

DODATAK 1 – SUMARNI PREGLED VRIJEDNOSTI INDIKATORA PO KANTONIMA 

USK + - - - - - - - - - - + - +   3 od 14 

PK - - + - - - - + - - - + - -   3 od 14 

TK + + + - + + + + - - - + - -   8 od 14 

ZDK + + + - + + + + - - - + - +   9 od 14 

BPK + - + - - - - - + - + - - +   5 od 14 

SBK - + + - - - - - - - - + - +   4 od 14 

HNK + - - - + - - - - - - + - +   4 od 14 

ZHK - - - - - - - + - - - + - - 

DODATAK 2 – IZDVOJENO, PO KANTONIMA 

USK 

Inicijativa Ministarstva za građenje, prostorno uređenje i zaštitu okoline za donošenje Deklaracije o protivljenju aktivnostima izgradnje odlagališa radioaktivnog 

otpada u općini Dvor, Republika Hrvatska i Prijedlog Deklaracije o protivljenju aktivnostima izgradnje odlagališta radioaktivnog otpada u općini Dvor, Republika 

Hrvatska, je jedan od najvažnijih akata koji je usvojen u 2016. godini, a značaj ovog akta daleko nadilazi nivo Kantona. USK apeluje, da se ne dozvoli uništavanje 

biljnog i životinjskog svijeta u pojasu Une, a koji bi ovim odlagalištem mogao biti ugrožen.  

USK od 2012. godine radi na realizaciji Prostornog plana USK za period 2012-2032. godina i ovaj izuzetno značajan, strateški plan Kantona još uvijek nije 

realizovan od strane nadležnih, što svakako utiče na opšti ambijent u razvoju USK. 

Trend zaduživanja se nastavio i u 2016. godini, donošenjem, u februaru, Odluke o zaduženju Unsko-sanskog kantona i zaključivanju Podugovora sa Federacijom 

Bosne i Hercegovine. Finansijski problemi se ne rješavaju, a obaveze kontinuriano dolaze na naplatu. USK je bila početkom godine, opet na ivici ozbiljnih 

novih informatičkih rešenja koja mogu pomoći u upravljanju rizicima u pograničnom regionu između Hrvatske, Srbije i Bosne i Hercegovine. Predviđeno trajanje 

projekta je 18 meseci, dok ukupna vrijednost projekta iznosi 281.222 eura. 

Vlada Posavskog kantona donijela je Odluku o oslobađanju plaćanja dijela godišnje zakupnine državnog poljoprivrednog zemljišta za 2015. godini. Tom 

odlukom oslobađaju se plaćanja 50% godišnje zakupnine za 2015. godinu svi zakupoprimatelji državnog poljoprivrednog zemljišta sa područja Posavskog 

kantona koji su u 2015. godine pogođeni prirodnom nesrećom - sušom.   

Ni u prvom kvartalu 2016. godine, kao ni u prethodnoj 2015, u kojoj je to bilo planirano Programom rada, nisu realizovane Ustavne promjene, i usaglašavanje 

Ustava PK sa Ustavom FBiH, u kontekstu ravnopravnosti konstitutivnih naroda.  

TK 

Stvaraju se preduslovi za vođenje zrele i ozbiljne demokratske rasprave o izmjenama Zakona o pripadnosti javnih prihoda. Analitički dokument Informacija o 

raspodjeli javnih prihoda od indirektnih poreza po kantonima u Federaciji BiH u skladu sa postojećim kriterijima i ponderima, uz projekcije raspodjele po 

izuzeću pondera, u Skupštini Tuzlanskog kantona je podržan jednoglasno. Do analitičkog dokumenta o nepravednoj raspodjeli prihoda od indirektnih poreza 

u FBiH, vlada je došla polazeći od analiza ekspertne Vlade i Tuzlanske inicijative pokrenute od strane grupe predstavnika akademske zajednice Univerziteta u 

Tuzli. Usvajanjem ovog dokumenta Vlada i Skupština su dale značajan doprinos u stvaranju preduslova za vođenju zrele i ozbiljne demokratske rasprave koja 

bi se trebala voditi tokom iniciranih izmjena Zakona o pripadnosti javnih prihoda. Očekivanja Vlade Tuzlanskog kantona je da bi izmjene Zakona mogla dovesti 

povećanje prihoda TK za oko 50 miliona KM, čime bi se u budućnosti kanton značajno finansijski stabilizovao kao i njegova privreda i pozicija socijalno 

ugroženih  građana. 

Nakon početnih pozitivnih koraka stanje u preduzećima koja posluju u teškoćama se nije promijenilo, jer konačnog rješenja za preduzeća TTU, Gredelj, Konjuh, 

Livnica, još uvijek nema. Stanje u privredi je dodatno usložnjeno zbog pokretanja procesa rješavanja dugogodišnjeg problema o neispunjavanju ugovora o 

osnivanju GIKIL-a. Pored spornih pitanja investicionih ulaganja, i korištenja zalaganja imovine radi dobijanja kredita kod poslovnih banaka, najnoviji problem 

oko osporavanja udjela u vlasništvu i upravljanju nagovještava dugotrajnu pravnu borbu Vlade i uprave KHK. 

Skupština je u 2016. godini pokazala da nije spremna ispraviti grešku koju je napravila prilikom usvajanja Zakona o izmjenama i dopunama Zakona o socijalnoj 

zaštiti, zaštiti civilnih žrtava rata i zaštiti porodice sa djecom TK, kada je bez prava na obaveznu zdravstvenu zaštitu ostalo 46 djece starosne dobi od 6-15. 

godina, koja nisu osigurana ni po kom drugom osnovu. Neusvajanjem Inicijative za izmjenu zakona, Skupština je pokazala nedostatak političke volje i socijalne 

osjetljivosti. 

ZDK  

Skupština ZDK je 23.02.2016. godine donijela Zakon o izmjenama Zakona o socijalnoj zaštiti, zaštiti civilnih žrtava rata i zaštiti porodice sa djecom. Izmjene se 

prije svega odnose na zaštitu majke i materinstva na području ZDK, a sve kako bi se popravio položaj žene-majke u radnom odnosu, koja rodi blizance, treće i 

svako slijedeće dijete. Predložene izmjene omogućavaju da, ukoliko žena-majka koristi pravo da radi polovinu punog radnog vremena u skladu sa propisima o 

radu, ima pravo na naknadu plaće za polovinu do punog radnog vremena koju joj isplaćuje poslodavac u iznosu od 50 % plaće, koju bi ostvarila da radi puno 

radno vrijeme. Takođe, predviđa se da ovo pravo žene-majke traje do navršene dvije godine života djeteta, počevši od prvoga dana korištenja prava. Predviđa 

se i izmjena, tako da se procenat naknade plaće roditeljima koji imaju djecu sa težim smetnjama u razvoju povećava sa 20% na 50% od plaće koju bi ostvario 

za rad sa punim radnim vremenom.  

BPK 

Skupština i Vlada BPK su, tokom prvog kvartala 2016, usvojile neke mjere značajne za poboljšanje kvaliteta života u Kantonu. Skupština je potvrdila Odluku o 

utvrđivanju prava na zdravstveno osiguranje lica koja nisu osigurana po drugom osnovu u BPK za 2016. godinu. Također, usvojena je i Strategija razvoja BPK 

za period 2016-2010. kojom su glavnim ciljevima u narednom petogodišnjem periodu proglašeni: unaprjeđenje privrednog okruženja, stvaranje uslova za 

kvalitetnije življenje, razvoj komunalne infrastrukture i upravljanje okolišem, te efikasnija javna uprava. 

Problemi u funkcionisanju vlasti, koji su bili prisutni tokom čitave 2015. godine, nastavljaju se i dalje. Vlast se bavi sama sobom i na to troši značajnu energiju 

i vrijeme. Građani su, pritom, naprosto, žrtve uskostranačkih i pojedinačnih interesa i sukoba unutar Vlade i Skupštine.  

SBK 

Usvojen je Program i kriteriji utroška sredstava za provođenje mjera zaštite, korištenja i uređenja poljoprivrednog zemljišta i za inanduciona područja u 2016. 

godini. 

U prvom kvartalu 2016. nije napravljen Plan rješavanja statusa privrednih subjekata sa većinskim državnim kapitalom na području SBK, a koji već duže vremena 

iskazuju gubitak u poslovanju. A što je bila obaveza iz Akcionog plana za realizaciju Reformske agende. A sadržano i u Programu rada Agencije za privatizaciju 

za 2016. godinu. 

Iako je, još u oktobru prošle godine, usvojen Akcioni plan za realizaciju Reformske agende za period 2015.-2018. nivo njegove realizacije, zabilježen u 1. kvartalu 

2016, je veoma nizak (svega 3 aktivnosti).  

HNK 

Vlada je, u skladu sa svojim programom rada za 2016. godinu i Akcionim planom HNK u vezi s Reformskom agendom BiH, napravila analizu preduzetnih 

aktivnosti ministarstava i drugih tijela kantonalne uprave. Ministri su istakli kako je značajan broj prednacrta i nacrta zakona izrađen, te će uskoro biti na 

dnevnom redu sjednica Vlade. U vezi s tim, zaključeno je da će Vlada redovno kvartalno analizirati provođenje planova s ciljem značajnijeg poboljšanja 

normativno-pravne uređenosti Kantona. 

Vlada HNK je, s ciljem rješavanja problema izvršnih sudskih rješenja, koje značajno opterećuju Budžet Kantona, usvojila Informaciju Kantonalnog javnog 

pravobraniteljstva, u vezi s izvansudskim nagodbama. Također, utvrdila je tekst javnog poziva pravnim i fizičkim osobama koje imaju novčana potraživanja iz 

Budžeta HNK, kao i potrebne obrasce koji prethode zaključenju ugovora o izvansudskoj nagodbi. 

ZHK 

Skupština Zapadno-hercegovačkog kantona ni do isteka 2015. godine nije imenovala dopredjedavajućeg Skupštine iz reda srpskog naroda, čime nastavlja da 

povrjeđuje ustavni princip ravnopravnost konstitutivnih naroda. 

KS 

Prvi kvartal 2016. godine otpočeo je sa produžetkom moratorija na zapošljavanje u institucijama Kantona Sarajevo, čime se i dalje pokušava sprovesti 

racionalizacija troškova i bespotrebna gomilanja „državne administracije“. Vlada i Skupština KS su usvojile i Zakon o plaćama i naknadama članova organa 

upravljanja i drugih organa institucija Kantona Sarajevo, kantonalnih javnih preduzeća i javnih ustanova čiji je osnivač Kanton Sarajevo, kojim će se 

primanja  rukovodioca u ovim institucijama ograničiti i  to najviše do tri prosječne neto plaće isplaćene u Federaciji BiH za direktore, zamjenike direktora i 

izvršne direktore, najviše do 50 posto jedne prosječne neto plaće za predsjednike skupština, upravnih, nadzornih odbora i drugih organa, te najviše do 40 

posto jedne prosječne neto plaće za članove tih odbora. 

Zastupnik Naše stranke u Skupštini Kantona Sarajevo Predrag Kojović uputio je u proceduru Nacrt zakona o prijavljivanju, porijeklu i kontroli imovine izabranih 

dužnosnika, nositelja izvršnih funkcija i savjetnika u Kantonu Sarajevo. 

Suprotno od potreba i očekivanja zajednice, poslanici u aktuelnom mandatu nisu ništa uradili u prva tri mjeseca 2016. godine na usvajanju mjera koje bi 

značajnije uticale na poboljšanje kvalitete života građana.  

K10 

Na Vladi Kantona 10 utvrđena je Strategija za borbu protiv korupcije u K10 za razdoblje 2016-2019. godina. Usvojen je nacrt Strategije razvoja Kantona 10, za 

period 2016–2020. godina. 

Usvajanjem Odluke o proglašenju djelatnosti odgoja i obrazovanja djece i omladine s poteškoćama u razvoju od posebnog značenja za Kanton 10, Vlada K10 

je pokazala povećanu socijalnu osjetljivost. 

Na inicijativu CCI usvojena je Uredba o metodologiji izrade programa rada i izvještaja o realizaciji ali ista je odmah prekršena jer program rada Vlade nije 

usvojen prema utvrđenim rokovima.  

